
3. Oilada barkamol aviod tarbiyasi. (O. Hasanboyeva tahriri ostida). T., «Fan
va texnologiyalary, 2010,
4. O. Hasanboyeva. Barkamol avlod ma’naviyati. T., « 0 ‘zbekistony, 2010.

ELEKTRON DARSLIK ORQALI YUQORI MOLEKULYAR BIRIKMALAR
FIZIKASI VA KIMYOSI FANINI O’QITISH

k.f.n., prof.Xudoynazarova G.A., Rashidova R. O’.

Buxoro davlat universiteti

Buxoro davlat universiteti [ bosqich magistranti

Annitasiya: Ushbu maqolada “Yuqori molekulyar birikmalar fizikasi va
kimyosi” fanini o’tishda elektron darslikning yaratilishi hamda talabalarning bilim
olishlarida elektron darslikning ahamiyatigi haqida ma’lumot berilgan

Kalit so’zlar: elektron darslik, kompyuter texnologiyasi, modulli tizim, modulli
tuzilma, amaliy va laboratoriya mashg‘ulotlar.

Dunyo miqyosida XXI asr-kompyuter texnologiyasi va uning taraqqiyot davri
sifatida qarshi olindi. Fan-texnikaning yuqori darajada takomillashuvi shunchalik tez
ro‘y bermoqdaki, bu jarayon ta’lim va maorif tizimida o‘qituvchi hamda o‘quvchi
o‘rtasida ko‘z ilg‘amas, ammo ulkan tafovutlarni keltirib chigarmoqda.

Bugungi kunda mustaqil O’zbekistonimiz kelajagini quruvchi yoshlarni bilimli,
yuksak madaniyatli qilib tarbiyalash doimo dolzarb muammo va vazifadir. Bu borada
O’zbekiston Respublikasi Prezidenti Sh.Mirziyoyevning “Oliy va o’rta maxsus ta’lim
soxasida boshgaruvni isloh qilish chora-tadbirlari” to’g’risidagi 2019 yil 11 iyuldagi
PF-5763 sonli Farmoni ijrosini ta’minlash maqsadida ta’limning yangi pedagogik
texnologiyalari va o’qitish uslublarni joriy etishning xalqaro tashkil etish, o’quv
rejalari va fan dasturlarini takomillashtirish, o’qitishning zamonaviy shakllari va
axborot — kommunikatsiya texnologiya vositalarini joriy etgan holda o’quv jarayonini
sifat jihatdan yangilash bugungi kunning dolzarb muammolaridan biridir. Shunday
ekan davlatimiz ta’lim uzliksizligiga va takomillashuvi uchun asosiy kafil bo’lib turgan
vaqtda raqobatdosh ta’lim tizimini joriy etmoq zarurigini ko’rsatadi [1].

Asrimizning yoshlari ilg‘or texnologiyalar sohasida o‘qituvchilardan ancha
oldinga o‘tib ketishgan. Kundalik turmushimizning asosiy predmetiga aylanib
borayotgan kompyuter imkoniyatlarini bilishda ustozning shogirddan orqada qolishi
katta bir yashirib bo‘lmas nugson. Vaholanki, o‘qituvchi-ustoz faqat o‘z sohasining
bilimlari bilangina emas, boshqga sohalarda ham o‘quvchi-shogirddan ustun turishi
lozim. Aslida yuqorida ta’kidlab o‘tilgan va zamonaviy pedtexnologiya sifatida e’tirof
etib kelinayotgan vosita va usullar ochiq — noan’anaviy darslarda emas, balki kundalik
doimiy darslarda qo‘llanilishi kerak.

Ochiq darslarda esa o‘qituvchi mazkur pedtexnologiyalardan ham ustun
turadigan boshqga bir pedtexnologiyalardan foydalanish lozimki, bu o‘qituvchining
kompyuter va informatika sohasidagi yuksak bilimlariga asoslanishi va bu bilimlari
o‘quvchilarni lol qoldirishi kerak. O‘shanda o‘quvchi mazkur sohada o‘qituvchini
o‘zidan ustun qo‘yadi.

Hozirgi davrda har bir talabaning sifatli o‘qishini qanday qilib ta’minlash, ta’lim
standartini egallashini ta’minlash, uning kelgusidagi o‘qishiga bo‘lgan qiziqishini

oshirish asosiy vazifalardan hisoblanadi. Agar o‘qituvchi bu masalalarni
muvaffaqiyatli hal qilmoqchi bo‘lsa, u o‘qitish uslubini o‘zgartirishi kerak, talabaga
ta’lim va tarbiya obyektiga emas, balki subyekti sifatida gavrashi, talabani mustaqil
bilimlar olishga o‘rgatishi lozim. Sir emaski kompyuter barcha uchun qulay bo‘lib
qolmoqda. Yaxshi dastur qo‘llashda kompyuter o‘qituvchining yordamchisiga
aylanishi, o‘ziga uning vazifalarini olishi mumkin.

Kimyo yo‘nalishi 3 kurs talabalariga Yuqori molekulyar birikmalar fizikasi va
kimyosi fani o‘tiladi. Bu fanning o‘quv rejasida 60 soat ma’ruza, 10 soat amaliy
mashg‘ulot va 50 soat labortoriya mashg‘ulotlarini o‘tish rejalashtirilgan bo‘lib, bu
fanni o‘tishda davr talabiga binoan elektron darslik asosida modul sistemasida tashkil
etish magsadga muvofiqdir. Shunday ekan, elektron darslik tarkibiy tuzilishini modulli
tizim asosida qurish maqsadga erishishni osonlashtiradi. O‘quv materiallari alohida
ajratilgan modullarda beriladi. Elektron darslikning modulli tuzilmasi an’anaviy
o‘qitish tizimida qo‘llaniladigan modulli texnologiyaga, darslik va o‘quv
qo‘llanmalarning modulli tuzilishiga asoslanadi. Modulli tuzilma asosida elektron
darslik yaratish talabalarning Yuqori molekulyar birikmalar fizikasi va kimyosi fan
bo‘yicha olgan bilimlarini mustahkamlashga yordam berishini ta’minlaydi.

Talabalar dars jarayonida o‘qituvchining ma’ruzasi orqali yuqori molekulyar
birikmalar fizikasi va kimyosi bo‘yicha nazariy bilimlarni olgach, shu mavzuga doir
yaratilgan elektron darslik yordamida ma’ruzani qayta o‘qishi, o‘z bilimini sinash
magsadida ma’ruza oxirida berilgan test savollariga javob berishi ham mumkin. Agar
yetarli natijaga erisha olmasa, ma’ruza matnni yana bir marotaba o‘qishi va test
savollariga javob berishi bilan fanni o‘zlashtiradi. Fanga doir elektron darslikda amaliy
va laboratoriya mashg‘ulotlarning o‘tkazilish metodikasi berilganligidan foydalanib,
0°‘z ustida ishlash imkoniyatiga ega bo‘lishadi. Shu bilan birga qiziqarli tajribalarning
bajarilishi bo‘yicha vediolar ham kiritish magsadga muvofiqdir, bu vediolarni ko‘rib
o‘rganishlari va dars jarayonida bajarib ko‘rishlari mumkin. Talabalar kompyuterdan
bajaradigan laboratoriya mashg‘ulotini takroriy ravishda ko‘rishi va amaliy
ko‘nikmalarini rivojlantirishi, shu bilan bir qatorda laboratoriya mashg‘ulotning borish
jarayoni bo‘yicha to‘liq tassavurga ega bo‘lish imkoniyatlarini qo‘lga kiritadi, bu esa
laboratoriya ishini tushungan holda amalga oshirib yuqori natijalarga erishadi [2].

Demak, yaratilgan modulli tuzilma asosida elektron darslik talabalarning olgan
bilimlarini yanada mustahkamlashga, umumlashtirishga, yuqori molekulyar birikmalar
fizikasi va kimyosi to‘g‘risida mantiqiy fikrlash qobiliyatini rivojlantirishga hamda
nazariy bilimlarni amaliyotda qo‘llay olish imkoniyatlariga puxta zamin tayyorlaydi.

